	Шығыс Қазақстан облысының сәулет және қала құрылысы басқармасының 2007 жылғы 2-3 тоқсан бойынша жұмысы туралы есеп
1. «Өскемен қаласының Солжағалау бөлігі ауданының 19 тұрғын ауданын игеру»

18.04.2007 жылы облыстық әкімдік ғимаратында «Өскемен қаласының Солжағалау бөлігі ауданының 19 тұрғын ауданын игеру» мәселесі бойынша Шығыс Қазақстан облысының Әкімі Ж.С. Кәрібжанов мырзаның қатысуымен көрме өткізілді. 
Қатысқандар: Шығыс Қазақстан облысы әкімінің бірінші орынбасары Ә.С. Бергенев, Өскемен қаласының әкімі Ш.С. Бұқтұғұтов, Шығыс Қазақстан облысының сәулет және қала құрылысы басқармасының бастығы Н.Ф. Реутов, Өскемен қаласының сәулет және қала құрылысы бөлімінің меңгерушісі                         Д.Е. Қасымов, сондай-ақ мердігер-фирмалардың өкілдері.
Өскемен қаласының әкімі Ш.С. Бұқтұғұтов алғы сөз сөйледі. Өз сөзінде Ш.С. Бұқтұғұтов қатысушыларды 19 тұрғын аудан құрылысының жаңа кезеңінің басталуымен таныстырды. 
19 тұрғын ауданның жобасына қазіргі заманғы тұрғын-үй кешендері ғана емес, сонымен қатар мектеп, бала бақшалар, сауда-көңіл көтеру орталықтары, әкімшілік ғимараттар сияқты қажетті құрамдас бөліктер кіреді. Мұнда әкімдік, театр, стадион, жаңа емханалық кешен және қонақ үйдің зәулім ғимараты болады. («19 т.а. фотосуреттері» папкасы қоса беріліп отыр).

1. Өскемен қаласында 19 тұрғын ауданның бөлшектік жоспарлау жобасын әзірлеуге қалалық бюджеттен қаржы бөлінді. Өскемен қаласының                 19 тұрғын ауданының бөлшектік жоспарлау жобасын әзірлеу бойынша конкурс 2007 жылғы 22 мамырда өткізілді. Конкурстың қорытындысы бойынша «ӨскеменСәулетқоры»  ҚЖС ШӨБ-гі басжобалаушы болып табылады.  Қазіргі уақытта 19 тұрғын ауданның БЖЖ жобасы тапсырыс берушімен келісілді («Өскемен қаласының сәулет және қала құрылысы бөлімі» ММ). Тапсырыс берушімен айтылған ескертпелерді жою бойынша жұмыстар аяқталуда. Инженерлік коммуникациялардың сұлбасын әзірлеу жүргізілуде. Жұмыстың аяқталуы – 2007 жылғы қараша.  

Семей қаласында Семей қаласының бас жоспарын әзірлеу және бекіту бойынша жұмыстардың аяқталуы 2008 жылғы желтоқсанда жоспарланып отыр. Қаланың әзірленіп жатқан бас жоспарында жалпы ауданы 350 га «Шалқар» және «Суық бұлақ» жеке тұрғын және көпқабатты келешекті аудандарды дамыту есепке алынған. Семей қаласының сәулет және қала құрылысы бөлімінің алдын-ала есептеулері бойынша жоғарыда аталған аудандардың бөлшектік жоспарлау жобаларын әзірлеуге 50,0 млн. теңге қажет. Бүгінгі күні қаражат бөлінген жоқ. 

1. Қалаға кіру топтары кешендерін әзірлеуде есепке алу үшін ШҚО сәулет және қала құрылысы басқармасы 2007 жылғы 6 маусымда Өскемен және Семей қалаларының әкімдеріне келісілген стелалар нобайларының нұсқаларын жіберді. Өскемен қаласында кіру топтарды орналастыру үшін шамалап алынған ауданы 0,5 га қалаға кірудегі келесі бағыттар бойынша – Алматы қаласына, телемұнара ауданында, Ахмиров ауылынан Риддер қаласына шыға берісте, Защита-Гавань айналма автожолдары ауданында, Зырян қаласында, Согра ауданында, Зырян ауданына Степное ауылы ауданында, Самар ауылына Шешек ауданында жер телімдері таңдалды. Жер телімдерінің шекаралары осы аумақтарда стела, ЖҚС, қонақ үйлер, кафе, ТҚС орналастыру есебімен анықталды. Осы жер телімдері аукционда сатуға арналған жер телімдері тізімінде бекітілген. «Саудаларда сатуға арналған жер телімдерінің тізімі туралы» 21.06.2007 жылғы № 34/2 шешім қабылданды. Сауда 2007 жылғы 3 тамызда өткізілді, телемұнара ауданында телім жүзеге асырылды (Алматы автожолында).

Семей қаласында кешенді шығу топтарын ұйымдастыруға арналған қалаға кіруде келесі бағыттарда жер телімдері таңдалды: Алматы қаласына, Өскемен қаласына, Павлодар қаласына, Бородулиха ауылына, Қарауыл ауылына, Курчатов қаласына. 

1. «Бір терезе» қағидаты бойынша Өскемен қаласында (уақытша тоқтатылды және 1.10.2007 жылға қарсы 19 т.а. БЖЖ бекітілген соң жаңартылады) және Семей қаласында (жұмыстың басталуы 1.10.2007 жылы қарастырылады) құрылысты ұйымдастыру бойынша жұмыстар. Орталықтың Өскемен қаласындағы жұмысы кезеңінде ол арқылы 12 заңды және жеке тұлғалар өтті. Өскемен және Семей қалаларының әкімдері ШҚО Әкімі                                       Ж.С. Кәрібжановтың осы бастамасын қолдайды және оның сәтті іске асырылуына практикалық көмек көрсететіндіктеріне куәландырды. Осындай түсінушіліктер мен қолдауды біз осы үрдіске қатысатын өзге де қызметтердің жетекшілері тараптарынан сеземіз. 

2. ШҚО сәулет басқармасы Өскемен қаласындағы 2007 жылғы                         15 маусымдағы Қазақстан Республикасы Президенті жанындағы шетел инвесторлары кеңесінің 17 Пленарлық мәжілісін өткізуге қатысты. («НұрТау фотосуреттері» папкасы қосымша беріліп отыр).

3. Басқарма 2007 жылғы 5-8 шілдеде Шығыс Қазақстан облысының қала құрылыстық мәселелері (ШҚО қалаларының бас жоспарларын әзірлеу туралы), Шығыс Қазақстан облысының тұрғын-үй бағдарламаларын жүзеге асыру сұрақтары, Өскемен қаласының экологиялық мәселелері, Кенді Алтайдың рекреациялық әлеуетін пайдалану мүмкіндіктері,сейсмика енгізу талаптарында сәулеттік-қала құрылыстық қызметті дамыту, Қазақстан Республикасының қолданыстағы заңнамалық кесімдері талаптарында сәулеттік-қала құрылыстық мәселелері, жаңа білім беру бағдарламалары талаптарында жас сәулетші мамандарды дайындау мәселелері қарастырылған  Қазақстан Республикасының сәулетшілерінің V Пленумын өткізді. («ҚР СО пленумы» папкасы қоса беріліп отыр) 

4. 2007 жылғы 9 шілде және 2007 жылғы 27 қыркүйекте «Қазақстан Республикасындағы сәулет, қала құрылысы және құрылыс қызметі туралы» Қазақстан Республикасы Заңының Өскемен қаласында орындалуы туралы» және «Қазақстан Республикасындағы сәулет, қала құрылысы және құрылыс қызметі туралы» Қазақстан Республикасы Заңының Семей қаласында орындалуы туралы» сұрақтар қарастырылған облыстық әкімдіктің отырыстары өтті. Өскемен қаласының сәулет және қала құрылысы саласындағы жағдайын жақсарту мақсатында Шығыс Қазақстан облыстық әкімдігі:

1. Өскемен қаласының әкімін 2008 жылғы бюджетте бөлшектік жоспарлау жобасын, ең алдымен жеке тұрғын үй құрылыс аудандарын әзірлеуге қаражат бөлуге, қала құрылыстық, нормативтік құжаттамалардың талаптарын бұзу бойынша деректерді егжей-тегжейлі анықтауға, жыл сайын қала құрылыстық тораптар мен сәулеттік ансамбльдерді қалыптастыру жобаларын кезең-кезеңмен әзірлеп, қаражат бөлуге міндеттеді; тұрғын үйлердің және тұрғындардың тіршілігіне барынша жағымды талаптар құру үшін сәулет және қала құрылысының дамуы мен сапалы деңгейіне, әлеуметтік саланың өзге нысандарын  ғылыми-жобалық қамтамасыз етуде қаланың бас сәулетшісінің жауапкершілігін күшейту, нысандарды орналастыру және олардың қаланың бар құрылыс салудағы сәулеттік шешіміне талапшылдығын көтеруді;

2. Семей қаласының әкіміне Семей қаласында сәулет сұрақтары ережесін жөндеу қажеттілігін көрсету; Семей қаласының шекарасын кеңейту бойынша ұсыныстар беру; «Қазақстан Республикасындағы сәулет, қала құрылысы және құрылыс қызметі туралы» Қазақстан Республикасы Заңының талаптарын сақтау бойынша нақты шаралар қабылдау; құрылысқа жер телімдерін бөлу бөлігінде қала құрылысы регламенттерін қалтықсыз орындауды қамтамасыз ету. Қаланың бас жоспары бекітілгенге дейін тұрғын үй алаптары қалыптасқан аудандарда жер телімдерін бөлуді тоқтата тұру; Қазақстан Республикасының Жер Кодексіне сәйкес, жер телімдерін беруді конкурстық негізде аукциондық сату жолымен жүзеге асыруды тәжірибелеу; белгіленген қамтамасыз ету нормасына сәйкес тұрғын аудандарда бала бақшалар ашу, базарлар мен автомобильдерге жанармай құю станцияларын қала шетіне шығару бойынша шаралар қабылдауды қаулы етті.

Қазіргі уақытта Аягөз ауданының Ақтоғай кенті, Тарбағатай аудананың Ақсуат ауылы, Үржар ауданының Үржар ауылы, Зырян ауданының Бұқтырма су қоймасы демалыс аймағының бас жоспарларын әзірлеу жүргізілуде; Семей қаласының және Глубокое ауданы Глубокое кентінің бас жоспарларын әзірлеу басталды; Курчатов және Риддер қалаларының, Сібе көлдері және Үржар ауданының Алакөл көлдері демалыс аймақтарының бас жоспарлары аяқталу кезеңінде.
Облыс орталығы Өскемен қаласының бас жоспарын әзірлеу 2006 жылғы желтоқсан айында аяқталған. Жоба бойынша қалалық және облыстық қызметтердің қорытындылары, соның ішінде жобаның экологиялық сараптамасы алынды, қазіргі уақытта материалдар құрылыс және сәулет істері бойынша комитет (Астана қ.) жанындағы «Жобаларды мемлекеттік ведомстводан тыс сараптау» РМК-ға Мемсараптама өткізу үшін берілген. 
Сондай-ақ Ұлан ауданының аудан орталығы Молодежный кентінің бас жоспарын әзірлеу аяқталды, бас жоспардың жобасы Шығыс Қазақстан облыстық мәслихаттың шешімімен бектілді. 
2000 жылғы маусымда – «Қазақстан Республикасындағы сәулет, қала құрылысы және құрылыс қызметі туралы» қолданыстағы Қазақстан Республикасы Заңын қабылдағанға дейін, Шығыс Қазақстан облысы елді мекендері аумақтарында құрылыс салу ережесі ескірген. Сонымен қатар, өткен кезеңде «Қазақстан Республикасындағы сәулет, қала құрылысы және құрылыс қызмет туралы» Қазақстан Республикасы Заңына өзгерістер мен толықтырулар енгізілді, сондықтан Шығыс Қазақстан облысы аумақтарында құрылыс салудың аумақтық жаңа ережесін бекіту қажеттілігі туды. 
Жаңа енгізілулер: 

1. өкілдік және атқарушы органдардың құзіреті бойынша бөлімдер қосылды;

2. азаматтар мен заңды тұлғалардың сәулет, қала құрылысы және құрылыс қызметі саласындағы құқықтары мен міндеттері жазылды; 

3. «бір терезе» қағидаты бойынша құрылысқа арналған рұқсат беру рәсімдерін өтуді ұйымдастыру бойынша;

4. бар құрылыс нысандарын және жаңа құрылыс нысандарын өзгертуге арналған рұқсат беру рәсімдерін ұйымдастыру бойынша;

5. бар құрылысты тығыздау бойынша талаптарды реттеу ұсынылды (қала құрылыстық жағдайды өзгерту тек қоғамдық талқылаулар өткізілген соң, қала құрылыстық құжаттама заңнамада белгіленген тәртіпте әзірленген, жергілікті атқарушы және өкілетті органдармен  келісілген соң ғана жүзеге асырылу ұсынылды);

6. құрылыс алаңдарын ұстау бойынша талаптар енгізілді;

7. тарихи-мәдени мұраларды сақтау және пайдалану бойынша талаптар енгізілді (тарих, археология, сәулет, монументалдық өнерге сақтау аймақтарын және құрылысты реттеу аймақтарын орнату ұсынылды. Көрсетілген аймақтардан тыс жер, құрылыс және өзге жұмыстарды, сондай-ақ ескерткіштерді сақтаудың сәйкес органдарының келісімінсіз өндіруге тиым салынған. Елді мекендерде құрылыс салу және жоспарлауда тарих және мәдениет ескерткіштерін бұзу, орындарын ауыстыру, сондай-ақ олардың жағдайларына кез-келген өзгерістер әкелетін жобалық шешімдер қабылдау қарастырылмайды.

8. сәулет-құрылыстық қызметті бақылау бойынша.

Жоғарыда көрсетілген ережелердің жобасы барлық қадағалау қызметтермен келісілді, Шығыс Қазақстан облыстық аумақтық қоршаған ортаны қорғау басқармасында экологиялық сараптаудан өтті, Шығыс Қазақстан облыстық әкімдігімен келісілді.
Ереже Шығыс Қазақстан облыстық мәслихаттың шешімімен бекітілді, қазіргі уақытта әділет  органдарында тіркелуде. 



	


 

	
	
	
	


